
And thus this god, thorgh his merite,

Wol with som maner thing the quyte,

So that thou wolt be of good chere.

For truste wel that thou shalt here,

When we be come there I seye,

Mo wonder thynges, dar I leye,

And of Loves folk moo tydynges,

Both sothe sawes and lesinges,

Somme newe tydynges for to lere,

Somme new thinges, y not what,

Tydynges, other this or that,

Of love or suche thynges glade.

(1884-89)

“Unto my soverayn lady, and not my fere,
I chese, and chese with wil, and herte, and thought,
The formel on youre hond, so wel iwrought,
Whos I am al, and evere wol hire serve,
Do what hire lest, to do me lyve or sterve;
“Besekynge hire of merci and of grace,
As she that is my lady sovereyne;
(416-22)

Go, litel bok, go, litel myn tragedye,
Ther God thi makere yet, er that he dye,
So sende myght to make in som comedye!
But litel book, no makyng thow n’envie,
But subgit be to alle poesye;
And kis the steppes where as thow seest pace
Virgile, Ovide, Omer, Lucan, and Stace.
(v. 1786-92)

